ԱՄՓՈՓԱԹԵՐԹ
«ՊԵՏՈՒԹՅԱՆ և ՀԱՄԱՅՆՔՆԵՐԻ ՀԱՄԱՐ ՊԱՐՏԱՎՈՐՈՒԹՅՈՒՆՆԵՐ (ԱՅԴ ԹՎՈՒՄ՝ ՊԱՅՄԱՆԱԿԱՆ ՊԱՐՏԱՎՈՐՈՒԹՅՈՒՆՆԵՐ) ԱՌԱՋԱՑՆՈՂ ՊԱՅՄԱՆԱԳՐԵՐԻ (ՀԱՄԱՁԱՅՆԱԳՐԵՐԻ) ԵՎ ԱՅԴ ՊԱՅՄԱՆԱԳՐԵՐՈՒՄ (ՀԱՄԱՁԱՅՆԱԳՐԵՐՈՒՄ) ԻՐԱԿԱՆԱՑՎՈՂ ՓՈՓՈԽՈՒԹՅՈՒՆՆԵՐԻ ԵՎ ԼՐԱՑՈՒՄՆԵՐԻ ՊԱՐՏԱԴԻՐ ԳՐԱՆՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. Տարածքային կառավարման և ենթակառուցվածքների նախարարություն
	05.03.2026

	2. 
	N ԴԽ/23․3/8101-2026

	        «Պետության և համայնքների համար պարտավորություններ (այդ թվում՝ պայմանական պարտավորություններ) առաջացնող պայմանագրերի (համաձայնագրերի) և այդ պայմանագրերում (համաձայնագրերում) իրականացվող փոփոխությունների և լրացումների գրանցման կարգը սահմանելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	Ընդունվել է

	3. Ներքին գործերի նախարարություն
	06.03.2026

	
	N 43/6/61121-26

	«Պետության և համայնքների համար պարտավորություններ (այդ թվում՝ պայմանական պարտավորություններ) առաջացնող պայմանագրերի (համաձայնագրերի) և այդ պայմանագրերում (համաձայնագրերում) իրականացվող փոփոխությունների և լրացումների գրանցման կարգը սահմանելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չկան։
	Ընդունվել է

	4. 	Առողջապահության նախարարություն
	06.03.2026

	
	ԱԱ/06.1/7232-2026

	«Պետության և համայնքների համար պարտավորություններ (այդ թվում՝ պայմանական պարտավորություններ) առաջացնող պայմանագրերի (համաձայնագրերի) և այդ պայմանագրերում (համաձայնագրերում) իրականացվող փոփոխությունների և լրացումների գրանցման կարգը սահմանելու մասին» ՀՀ կառավարության որոշման նախագծի վերաբերյալ ՀՀ առողջապահության նախարարության կողմից առաջարկություն և դիտողություն չկա:
	Ընդունվել է

	[bookmark: _GoBack]3. Էկոնոմիկայի նախարարություն
	09.03.2026

	
	01/5244-2026

	1.	Նախագծի 2-րդ կետում առաջարկվում է հստակեցնել, թե ում կողմից պայմանագիրը չգրանցված լինելու հանգամանքն է հաշվի առնվելու։
	Ընդունվել է ի գիտություն:
Պայմանագրերի գրանցման պարտավորությունը կրում է լիազոր մարմինը:

	2.	Նախագծով սահմանվող հավելվածի (այսուհետ` Հավելված) 3-րդ կետի 2-րդ ենթակետում առաջարկվում է հստակեցնել «այլ համաձայնություն» եզրույթը՝ իրավական որոշակիության տեսանկյունից։
	Ընդունվել է 

	3.	 Հավելվածի 3-րդ կետի 4-րդ ենթակետով սահմանվում է «Իրավասու մարմին» հասկացությունը։ Առաջարկվում է սահմանել համապատասխան կարգավորում, որ իրավասու մարմնում վերջինիս վերապահված գործառույթի իրականացումն ապահովվում է պատասխանատու ստորաբաժանման կողմից։
	Չի ընդունվել:
Առաջարկում ենք իրավասու մարմինը ինքնուրույն կազմակերպի իր ներքին կանոնակարգումը: Այն կառավարության որոշմամբ արտացոլելու նպատակահարմարություն չկա:

	4.	 Հավելվածի 10-րդ կետում առաջարկվում է «Հայաստանի Հանրապետության ֆինանսների նախարարի» դրույթը լրամշակել՝ հաշվի առնելով Հավելվածի 3-րդ կետի 3-րդ ենթակետը։
	Չի ընդունվել:
Լիազոր մարմինը Ֆինանսների նախարարությունն է, իսկ ՀՀ ֆինանսների նախարարի անհատական իրավական ակտով հստակեցվում է տեղեկատվական համակարգը, որի միջոցով իրականացվելու է Պայմանագրերի հաշվառումը և գրանցամատյանի վարումը:


	5.	 Հավելվածի 10-րդ կետում հստակեցման կարիք ունի «Պայմանագիրը ուշ ներկայացնելու դեպքում ներկայացնողի համար հետևանքները սահմանվում են ՀՀ ֆինանսների նախարարի անհատական իրավական ակտով» դրույթը՝ մասնավորապես այն տեսանկյունից, որ անհասկանալի է, թե ինչ հետևանքների մասին է խոսքը, նշված մարմնի ղեկավարն օժտված է արդյոք նման լիազորություններով և ՀՀ օրենսդրությամբ սահմանված իրավակարգավորումների հիման վրա արդյոք նշված հետևանքները կարող են տարածվել մեկ այլ մարմնի աշխատողի վրա։ Միաժամանակ, առաջարկվում է նկատի ունենալ նաև ՀՀ Սահմանադրության 6-րդ հոդվածը։
	Ընդունվել է

	6.	Հավելվածի 10-րդ կետում «վարումը» բառը փոխարինել «վարման ընթացակարգը» բառերով։
	Չի ընդունվել:

Նախագծում սահմանված է. «Հայաստանի Հանրապետության ֆինանսների նախարարի անհատական իրավական ակտով հստակեցվում է տեղեկատվական համակարգը, որի միջոցով իրականացվելու է Պայմանագրերի հաշվառումը և գրանցամատյանի վարումը»: Այսինքն, տեղեկատվական համակարգը, որի միջոցով իրականացվելու է գրանցամատյանի վարումը:

	7.	Հավելվածի 11-րդ կետով սահմանվում են Գրանցամատյանում լրացվող տեղեկատվության վերաբերյալ կարգավորումներ։ Առաջարկվում է սահմանել հստակ ձևաչափ կամ օրինակելի ձև՝ Իրավասու մարմինների կողմից համապատասխան տեղեկատվությունը հստակ և միատեսակ ներկայացումն ապահովելու համար։
	Ընդունվել է ի գիտություն:

Նախագծում նշվում է, որ ՀՀ ֆինանսների նախարարի անհատական իրավական ակտով հստակեցվում է տեղեկատվական համակարգը, որի միջոցով իրականացվելու է Պայմանագրերի հաշվառումը և գրանցամատյանի վարումը:

	8.	Հավելվածի 11-րդ կետի 8-րդ ենթակետում առաջարկվում է հստակեցնել, թե ինչ չափորոշիչների կիրառմամբ է իրականացվելու ֆինանսական ազդեցության գնահատումը։
	Ընդունվել է ի գիտություն:


	9.	Հավելվածի 12-րդ կետով սահմանվում է գործող պայմանագրերի վերաբերյալ կարգավորում, մինչդեռ հստակ չէ, արդյոք դրանց վերաբերելի են Հավելվածի 11-րդ և 14-րդ կետերով նախատեսված պահանջները, թե՝ ոչ։
	Ընդունվել է ի գիտություն:

Ներկայացված պահանջները վերաբերելի են և գործող պայմանագրերին, և նոր կնքվող պայմանագրերին:

	10.	Հավելվածի 13-րդ կետում «պարտավոր է փոփոխության» բառերից հետո լրացնել «կամ լրացման» բառերը՝ հաշվի առնելով Հավելվածի 6-րդ կետը։
	Ընդունվել է:
Կատարվել է համապատասխան փոփոխությունը:


	11.	Հավելվածի 15-րդ կետում հստակեցման կարիք ունի «այլ գրանցամատյանների» եզրույթը։ Միաժամանակ, առաջարկվում է քննարկել Նախագծով նախատեսված հսկայածավալ տեղեկատվությունը այլ գրանցամատյանների հետ վարելու նպատակահարմարությունը։
	Չի ընդունվել:

Այլ գրանցամատյանները վերաբերում են ՖՆ կողմից վարվող գրանցամատյաններին, օրինակ, ՊՄԳ պայամանագրերի գրանցամատյանի դեպքում:

	Միաժամանակ, առաջարկվում է սահմանել համապատասխան կարգավորումներ՝
•	այն դեպքերի վերաբերյալ, երբ խոսքը երկուսից ավել կողմ ունեցող պայմանագրերի մասին է։ Միաժամանակ, առաջարկվում է հստակեցնել նաև, թե նշված դեպքերում ում կողմից պետք է համապատասխան տեղեկատվությունը ներկայացվի Լիազոր մարմնին,







•	երբվանից սկսած է պայմանագիրը համարվում կնքված և կարող է առաջացնել իրավունքներ և պարտականություններ՝ այն ստորագրելու, Գրանցամատյանում գրանցված լինելու, թե՝ Իրավասու մարմնին պաշտոնապես ծանուցելուց հետո՝ հաշվի առնելով Նախագծի 2-րդ կետը,


•	 ինչ ժամկետում պետք է Լիազոր մարմինը Պայմանագիրը սահմանված կարգով գրանցի Գրանցամատյանում և ինչ ժամկետում և ինչպես պետք է ծանուցի Իրավասու մարմնին։
	Չի ընդունվել:

. Իրավասու մարմին է համարվում Հայաստանի Հանրապետության կառավարությունը, պետական կառավարման համակարգի մարմինը, որը պետական կառավարման որոշակի ոլորտում մշակում և իրականացնում է քաղաքականություն, Հայաստանի Հանրապետության տեղական ինքնակառավարման մարմինը:


. Պայմանագիրը համարվում է կնքված և կարող է առաջացնել իրավունքներ և պարտականություններ այն ստորագրելու պահից սկսած


. Գրանցամատյանի վարման կարգը սահմանվելու է Ֆինանսների նախարարի հրամանով:

	5. Արդարադատության նախարարություն
	13.03.2026

	
	N /10.1.5/12443-2026

	1. Նախագծի նախաբանում որպես լիազորող նորմ նշված է «Հայաստանի Հանրապետության բյուջետային համակարգի մասին» օրենքի (այսուհետ' Օրենք) 15-րդ հոդվածի 12.2-րդ մասը: Անդրադառնալով վերջինիս բովանդակությանը' պարզ է դառնում, որ տվյալ նորմում հղում է կատարված նույն հոդվածի 12-րդ մասին, որի համաձայն' պետության և համայնքների համար պարտավորություններ (այդ թվում' պայմանական պարտավորություններ) առաջացնող պայմանագրերը (համաձայնագրերը) և այդ պայմանագրերում (համաձայնագրերում) իրականացվող փոփոխությունները և լրացումները ենթակա են պարտադիր գրանցման պետական լիազորված մարմնում, ինչով պայմանավորված' առաջարկվում է Նախագծի, ինչպես նաև Նախագծով հաստատված կարգի (այսուհետ' Կարգ) վերնագրերում և ամբողջ տեքստում ուղղակիորեն նշում կատարել վերոնշյալ գրանցումը պետական լիազորված մարմնի կողմից կատարվելու վերաբերյալ' ինչպես հնարավոր անորոշությունը կանխելու, այնպես էլ լիազորող նորմի իրավական բովանդակությանը համապատասխանեցնելու նպատակով:
Բացի այդ, հարկ է նշել, որ վերոնշյալ պայմանագրերը Օրենքի 15-րդ հոդվածի 12-րդ մասի ուժով ենթակա են պարտադիր գրանցման, սակայն չգրանցման դեպքում Օրենքով որևէ իրավական հետևանք չի սահմանվում, հետևապես' Նախագծի 2-րդ կետով նախատեսված դրույթն առ այն, որ չգրանցված պայմանագիրը իրավական կամ ֆինանսական որևէ հետևանք չի առաջացնում, խնդրահարույց է և հակասում է Օրենքի տրամաբանությանը: Նշվածով պայմանավորված' առաջարկվում է վերանայել պայմանագրերի որևէ իրավական հետևանք չառաջացնելու մասով Նախագծի քննարկվող կարգավորումը' նկատի ունենալով նաև, որ այդ մասին առանձին անդրադարձ կատարված չէ Նախագծի հիմնավորման մեջ:
	Ընդունվել է
Նախագծում կատարվել են համապատասխան փոփոխություններ՝ լրացնելով «պարտադիր» բառը:


	2. Կարգի 1-ին կետով սահմանվում է Օրենքի 15-րդ հոդվածի 12.2-րդ մասով պայմանագրային պայմանական պարտավորություններ առաջացնող պայմանագրերի (համաձայնագրերի) և այդ պայմանագրերում (համաձայնագրերում) իրականացվող փոփոխությունների և լրացումների գրանցման կարգը: Այս առումով հարկ է նկատել, որ կարգով պետք է ոչ թե սահմանվեն, այլ կարգավորվեն պայմանագրային պայմանական պարտավորություններ առաջացնող պայմանագրերի (համաձայնակրերի) և այդ պայմանագրերում (համաձայնագրերում) իրականացվող փոփոխությունների և լրացումների գրանցման կարգի հետ կապված հարաբերությունները: Սա նպատակ է հետապնդում նաև չնեղացնել կարգավորման ենթակա հարաբերությունների շրջանակը' հնարավորություն տալով անհրաժեշտության դեպքում սահմանել այլ դրույթներ:
	Ընդունվել է

	3. Կարգի 3-րդ կետի 2-րդ ենթակետով նախատեսված է «պայմանագիր» հասկացության բովանդակությունը, մասնավորապես' սահմանված է, որ պայմանագիրը համաձայնագիր, կոնցեսիա, պետություն մասնավոր գործընկերության (այսուհետ' ՊՄԳ) պայմանագիր կամ այլ համաձայնություն է, որն ուղղված է իրավունքներ և պարտականություններ սահմանելուն, փոփոխելուն կամ դադարելուն, որի կողմ է հանդիսանում Հայաստանի Հանրապետության կառավարությունը, պետական կառավարման համակարգի մարմինը կամ տեղական ինքնակառավարման մարմինը: Այս կապակցությամբ հարկ է նշել, որ կիրառվող «այլ համաձայնություն» ձևակերպումն ընդհանրական բնույթ է կրում և իրավական առումով կարող է ընդգրկել փաստաթղթեր, որոնք ինքնին չեն կարող կողմերի համար սահմանել իրավունքներ և պարտականություններ, ինչով պայմանավորված' առաջարկվում է վերանայել հասկացության սահմանումը:    
	Ընդունվել է


	4. Կարգի 7-րդ կետում կիրառված «և (կամ)» շաղկապն առաջարկվում է փոխարինել «կամ» շաղկապով' ապահովելով Նախագծի ամբողջ տեքստում նաւյնաբովանդակ նորմերի ձևակերպման մեջ շաղկապների միատեսակ կիրառություն:
	Ընդունվել է

	5. Կարգի 9-րդ կետով նախատեսված է, որ կարգով սահմանված պահանջներին չհամապատասխանելու դեպքում Լիազոր մարմինը կարող է մերժել Պայմանագրի (փոփոխության կամ լրացման) գրանցումը կամ իրականացնել գրանցում' սահմանելով լրացուցիչ պարտավորություններ տվյալ Պայմանագրի (փոփո)ության կամ լրացման) կատարման ընթացքում: Այս կապակցությամբ հարկ է նշել, որ «կարող է մերժել» ձևակերպումը Լիազոր մարմնին տրամադրում է հայեցողության լայն շրջանակ, ինչը կարող է հանգեցնել կամայականության: Վերոգրյալով պայմանավորված' առաջարկվում է վերանայել մերժման հիմքերը' սահմանելով առավել հստակ և կանխատեսելի չափանիշներ: Բացի այդ, հարկ է նկատել, որ Լիազոր մարմնին հայեցողություն է տրվում մերժելու կամ գրանցելու' սահմանելով լրացուցիչ պարտավորություններ: Այս առումով հարկ է նկատել, որ եթե իրավական ակտով քննարկվող պայմանագրի առնչությամբ սահմանված պահանջներ են առկա, ապա վերջինիս բավարարելը պետք է դիտարկվի իրավաչափ հիմք նշված պայմանագրի կնքման համար և հակառակը, եթե չեն պահպանվել նշված իրավական ակտի պահանջները, ապա մերժել' այդպիսով ապահովելով իրավական հստակություն և չստեղծել լրացուցիչ հնարավորություններ նոր պարտավորություններ սահմաննլու համար: Այս առումով պարզ չէ նաև, թե խոսքն ինչ «լրացուցիչ պարտավորությունների» մասին կարող է լինել:
	Ընդունվել է
Կետը խմբագրվել է:

	6. Կարգի 11-րդ կետի 8-10-րդ ենթակետերում կիրառվող «առավելագույն հնարավոր ֆինանսական ազդեցության գնահատումը», «պարտավորության իրականացման հավանականության որակական կամ քանակական գնահատումը» և «պայմանական պարտավորության հնարավոր նյութականացման» արտահայտություններն առաջարկվում է վերանայել' հաշվի առնելով դրանց իրավական սահմանումների բացակայությունը, որը կարող է հանգեցնել տարընկալման և իրավակիրառ պրակտիկայում հասկացությունների տարակերպ մեկնաբանման:
	Չի ընդունվել
Կարգի 11-րդ կետի 8-10-րդ ենթակետերում կիրառվող հասկացությունները սահմանված են հանրային ֆինանսների տեսանկյունից:

	7. Կարգի 15-րդ կետով նախատեսված է, որ Լիազոր մարմինը կարող է ներառել և վարել սույն կարգով սահմանված գրանցամատյանը այլ գրանցամատյանների հետ միասին: Հարկ է նշել, որ նշված կարգավորման բովանդակությունն անորոշ է և հստակեցման կարիք ունի, քանի որ պարզ չէ, թե խոսքն ինչ այլ գրանցամատյանների մասին է, ինչպես է իրականացվելու դրանց միավորումը և ինչպես է ներդրվելու դրանց համատեղ վարման մեխանիզմը:
	Չի ընդունվել:
Այլ գրանցամատյանները վերաբերում են ՖՆ կողմից վարվող գրանցամատյաններին, օրինակ, ՊՄԳ պայամանագրերի գրանցամատյանի դեպքում:

	6. Վարչապետի աշխատակազմի ֆինանսատնտեսագիտական վարչություն
	26.03.2026

	
	N 02/16.5/9642-2026

	1.	Նախագծով առաջարկվում է  սահմանել պետության և համայնքների համար պարտավորություններ (այդ թվում՝ պայմանական պարտավորություններ) առաջացնող պայմանագրերի (համաձայնագրերի) և այդ պայմանագրերում (համաձայնագրերում) իրականացվող փոփոխությունների և լրացումների պարտադիր գրանցման կարգը, մինչդեռ նախագծի առանձին կետերով (2-րդ կետ, Հավելվածի Գլուխ 2՝ Կետ 5, Կետ 10, Կետ 11, 11-րդ ենթակետ, Կետ 14) կարգավորվում են միայն Պայմանագրերի գրանցման հետ կապված հարաբերություններ:
	Ընդունվել է


	2. Հավելվածի 9-րդ կետի համաձայն՝ կարգով սահմանված պահանջներին չհամապատասխանելու դեպքում Լիազոր մարմինը մերժում է Պայմանագրի (փոփոխության կամ լրացման) գրանցումը կամ իրականացնում է գրանցում՝ սահմանելով լրացուցիչ պարտավորություններ տվյալ Պայմանագրի (փոփոխության կամ լրացման) ընթացքում։ Այս առումով առաջարկում ենք հղում կատարել նախագծի այն կետերին, որոնցով սահմանվում են վերոնշյալ պահանջները:
	Ընդունվել է
Կետը խմբագրվել է:

	3. Հավելվածի 10-րդ կետի համաձայն՝ Պայմանագրային պայմանական պարտավորություն առաջացնող պայմանագրերի գրանցման և դրա համար անհրաժեշտ գրանցամատյանի (այսուհետ՝ Գրանցամատյան) ստեղծման և վարման ընթացակարգը, այդ թվում՝ Պայմանագիրը ուշ ներկայացնելու դեպքում ներկայացնողի համար հետևանքները սահմանվում են ՀՀ ֆինանսների նախարարի անհատական իրավական ակտով: Մինչդեռ Հավելվածի 12-րդ կետի համաձայն պայմանագրային պայմանական պարտավորություններ առաջացնող՝ գործող պայմանագրերը (փոփոխությունները, լրացումները) Լիազոր մարմնի կողմից գրանցվում են Հավելվածի 10-րդ կետով սահմանված՝ գրանցման ընթացակարգը սահմանելուց հետո եռամսյա ժամկետում: Այս առումով առաջարկում ենք 12-րդ կետում «գրանցման» բառից հետո ավելացնել «և Գրանցամատյանի ստեղծման և վարման» բառերը:
	Ընդունվել է


	7. Վարչապետի աշխատակազմի իրավաբանական վարչություն
	26.03.2026

	
	N 02/16.5/9642-2026

	1. «Բյուջետային համակարգի մասին» օրենքի 15-րդ հոդվածի 12.2 մասի համաձայն՝ պետության և համայնքների համար պարտավորություններ (այդ թվում՝ պայմանական պարտավորություններ) առաջացնող՝ սույն հոդվածի 12-րդ մասում նշված պայմանագրերի (համաձայնագրերի) և այդ պայմանագրերում (համաձայնագրերում) իրականացվող փոփոխությունների և լրացումների գրանցման, ինչպես նաև պայմանական պարտավորություններ առաջացնող պայմանագրերի (համաձայնագրերի) և այդ պայմանագրերում (համաձայնագրերում) իրականացվող փոփոխությունների և լրացումների նախնական գնահատման կարգերը սահմանում է կառավարությունը: Մինչդեռ ներկայացված նախագծում նշված  մասով կարգավորում նախատեսված չէ, որը լրացուցիչ պարզաբանման կարիք ունի:
	Չի ընդունվել
«ՀՀ բյուջետային համակարգի մասին» օրենքի 15-րդ հոդվածի 12.2-րդ մասի հիմքով պետք է սահմանվի 2 կարգ: Պետության և համայնքների համար պարտավորություններ (այդ թվում՝ պայմանական պարտավորություններ) առաջացնող պայմանագրերի (համաձայնագրերի) և այդ պայմանագրերում (համաձայնագրերում) իրականացվող փոփոխությունների և լրացումների գրանցման կարգը ներկայացվում է սույն Նախագծով:
Ինչ վերաբերում է պայմանական պարտավորություններ առաջացնող պայմանագրերի (համաձայնագրերի) և այդ պայմանագրերում (համաձայնագրերում) իրականացվող փոփոխությունների և լրացումների նախնական գնահատման կարգին, ապա նշենք, որ այն ներկայացվելու է «ՀՀ կառավարության 2020 թվականի նոյեմբերի 6-ի N 1785-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի տեսքով՝ հիմք ընդունելով նաև ՀՀ վարչապետի 05.02.2026թ. N 89-Ա որոշմամբ հաստատված միջոցառումների ցանկի 2-րդ կետը: 

	2. Որոշման նախագծի 2-րդ կետով սահմանված դրույթը դուրս է նախագծի կարգավորման առարկայի շրջանակից՝ հաշվի առնելով լիազորող նորմի բովանդակությունը:
	Ընդունվել է 


	3. Հավելվածի 10-րդ կետի համաձայն՝ պայմանագիրը ուշ ներկայացնելու դեպքում ներկայացնողի համար հետևանքները սահմանվում են ՀՀ ֆինանսների նախարարի անհատական իրավական ակտով: Գտնում ենք, որ սույն կարգով ՀՀ ֆինանսների նախարարին նման լիազորություն չի կարող վերապահվել:
	Ընդունվել է



